
NGGOLÈK KRABU

Tekan nggoné, awaké déwé jan dikroyok lemut pirang-
pirang.

Roy wis molai nggresah ora karuan, Nanging Tarmidi karo
aku ora kagèt, awit ora sepisanan awaké déwé nggolèk
krabu.

Nèk ora karo ngempet-empet, menawa waé awaké déwé
ora sida nggolèk krabu.

Nanging sangking kepéngin ndang mulih, mulané awaké
déwé terus molai nggolèk,

Krabuné jan okèh mbanget. Sing ngoyak-ngoyak krabu
sampèk keblekuk-blekuk lan kudu mbrobos-mbrobos nang
ngisor-isoré wit parwa mbarang. Jan kangèlan mbanget.
Sing tak gumuni iku ya Tarmidi. Dèkné jan cepet tenan.
Sawangané gampang sing mblayu nang lendut,

Kadung kamplèkané wis kebeg dèkné terus ngréwangi
ngisèni wèkku.

Awaké déwé sampèk lali Roy, ijik kèri nang mburi.
Dèkné namung sambat terus.

Tarmidi ngomong: “Sokur, bèn dirasaké déwé saiki!”
Kadung kamplèkanku mbarang wis kebeg, awaké déwé
terus balik nang dalan. Sangka daratan awaké déwé krungu
Roy celuk-celuk karo nangis. Tarmidi karo aku ngguyu
kékél ngrungokké Roy sambat.

Sangking melaské karo Roy awaké déwé terus mbengoki
dèkné nèk awaké déwé wis balik nang dalan.

Ora let suwi Roy ngétok. Nang kono dèkné jan dadi guyon
tenan, awit dèkné pupuran lendut awaké sangking ora
kuwat karo lemuté, sing kétok namung mripaté.

Sing marakké ngguyu menèh ya wadahé dèkné sing pédé
déwé, nanging isiné namung krabu papat.

